
MATERYAL SA MAGTUTUDLO SA ANG MAHANGTORONG PAMILYA — LEK SIYON 12

Importanting mga Baroganan sa 
Pag- amuma og usa ka Malipayon 
ug Mahangtorong Kaminyoon
Handurawa nga ang inyong grupo magsulat og usa ka blog post o magmugna og usa ka video nga gitawag 
og “Importanting mga Baroganan sa Pag- amuma og Malipayon ug Mahangtorong Kaminyoon.” Ang mga 
baroganan alang sa inyong blog post o video kinahanglan nga kuhaon gikan sa mga seksiyon 1 ug 2 sa materyal 
sa pagpangandam o gikan sa mga kasulatan. Tungod kay dili ninyo masulti ang tanang importanting mga bahin 
sa inyong blog post o video, pagdesisyon hain ang lima nga labing importanting mga paagi sa pagkompleto sa 
mosunod nga baroganan: Ang mga bana ug mga asawa makaamuma og usa ka malipayon ug mahangtorong 
kaminyoon pinaagi sa . . .

Ehemplo:
Ang mga bana ug mga asawa makaamuma og usa ka malipayon ug mahangtorong kaminyoon pinaagi sa 
pagsunod sa ehemplo sa Manluluwas sa gugma ug matarong nga sakripisyo (tan- awa sa Mga Taga- Efeso 5:25, 
28–31).

Ang mosunod nga mga pangutana makatabang kaninyo sa pagdesisyon hain nga baroganan ang iapil:

• Nganong kinahanglan nga iapil kini nga baroganan sa atong blog post o video? Sa unsang paagi ang 
pagpuyo niini nga baroganan nagtampo ngadto sa malipayon ug mahangtorong kaminyoon?

• Ang malipayon ba nga mga magtiayon nga atong gikasulti agig pag- andam alang sa klase mihisgot niini nga 
baroganan? Kon mao, mahitungod sa unsa ang ilang gipakigbahin niini?

